10. fundur húsnefndar 03.05 2010, Végarði kl. 15.00

Mætt Gunnar , Margrét og Gunnþórunn. Einnig mætt: Jósef Valgarð og Helga Vigfúsdóttir.

Dagskrá:

1. Ósk um afnot af Végarði fyrir morgunverðaraðstöðu.

2. Önnur mál

1. Ósk um afnot af Végarði fyrir morgunverðaraðstöðu

Helga og Jósef (Fljótsdalsgrund ehf) sem reka gistihús við Végarð óska eftir að fá að nýta eldhús og fundarsal í Végarði fyrir morgunverðaraðstöðu.  Eldhús í Végarði er veitingaeldhús og húsnefnd sér ekkert því til fyrirstöðu að þetta geti orðið, en telur rétt að athugað verði hvort það rekist  á við einhverja viðburði sem húsið hefur verið leigt til í sumar. Þar sem Landsvirkjun ætlar að vera með virkjanasýningu í sumar í sýningar-og aðalsal ættu ekki að vera árekstar við þá sýningu , sem auk þess opnar ekki fyrr en um hádegi.. Klausturkaffi er með samning um veitingastarfsemi í húsinu, en sá samningur kemur ekki í veg fyrir að starfsemi annara aðila sem samkomulag er um hverju sinni. Sá aðili gerir heldur ekki athugasemd við þessa fyrirætlan.
Jósef og Helga véku af fundi kl. 15.30

Húsnefnd telur æskilegt að afmarkaður verði tími innan dags fyrir morgunverðarþjónustuna og gjald fyrir aðstöðuna verði á svipaðan máta og hjá Klausturkaffi. Ræstingu á eldhúsi og sal þ.e. ræstingu sem þarf umfram hefðbundna ræstingu ræstingarstarfsmanns í Végarði  eru þau Helga og Jósef tilbúin til að annast.
2. Önnur mál

a) Eftirlitsskýrsla fyrir Végarð dags. 14.04 

Gerð er athugasemd við að ræstigeymsla er ólæst, einnota handþurrkur þurfa að vera til staðar í eldhúsi og koma þar á virkum skráningum um viðhald og hirðingu loftræstikerfis.

b) Rætt um ýmsan búnað sem talinn er skorta í Végarði, ef halda á mjög mannmargar samkomur  s.s. samstæða stóla og ýmsan búnað í eldhús. Gunnar sagði að hann minnti að gamlir rauðir stólar sem til eru, væru sumir frá 1957 og hefðu e.t.v. verið keyptir þegar húsið var vígt. Húsnefnd telur að gott væri að húsið ætti vagna fyrir borð og stóla.

c) Umræða varð um skyldur þeirra sem nota húsið gagnvart þrifum og umgengni. Einnig eru ýmsir munir í eigu kvenfélagsins (leirtau). Kvenfélagskonur hafa talað um að fara í gegn um dót sitt og koma upp sýningarskáp.

Fleira ekki rætt og fundi slitið kl. 17.30.

Gunnþórunn ritaði fundargerð

Gunnar Jónsson (sign)

Margaret Johnson (sign)

Gunnþórunn Ingólfsdóttir (sign)

